
Shango ḽa dzinguluvhe ḽo kwamea nga 
vhulwadze. Vhulwadze ho vha hu tshi fhirela 
nga u fema.

Khosi ya dzinguluvhe yo tsivhudza nguluvhe 
dzoṱhe uri dzi thivhe ningo dzadzo nahone dzi 
dzule hayani.

Mme a dzinguluvhe yo vha i tshi ṱanzwa 
zwiguluzwana zwayo ḓuvha na ḓuvha. Yo vha 
i tshi ṱoḓa uri zwi dzule zwo kuna na mutakalo 
wavhuḓi tshifhinga tshoṱhe.

Yo zwi ambadza maswogisi ningoni dzadzo uri 
zwi tsireledzee kha vhulwadze.

Khotsi na mme vha dzinguluvhe vho fafadzela 
mushonga hayani.

Khotsi a dzinguluvhe yo ṱola vhana mufhiso.

Zwiguluzwana zwo vha zwi na vhuludu. Zwo 
ṱuvha khonani dzazwo na vhadzulatsini.

Zwo vha zwi sa takaleli u dzula hayani ḓuvha 
ḽoṱhe.

Tshiguluzwana tshi no pfhi Tserere tsho vha 
tshi sa thetshelesi. Tsho ya u tamba nnḓa tshi 
songo ambara swogisi ningoni.

Ḓuvha ḽi tevhelaho, Tserere tsha thoma u fhisa 
na u atsamula.
Mme vho vha vha sa tendi hu tshi sendelwa 
tsini natsho.

Mme a dzinguluvhe yo gidimisela Tserere kha 
dokotela wa tsini.

Vho dokotela vho fha Tserere dzilafho. Vho 
vhudza Tserere uri ndi zwa ndeme uri tshi 
ḓitsireledze.

Tserere tsho vha tshi tshi tea u dzula hayani 
vhege mbili. Tsho vha tshi tshi tamba, u ḽa na 
u eḓela tshi tshoṱhe.

Tserere tsho fhola nga murahu ha vhege mbili.

Tsho vha tshi tshi vho dzula na muṱa watsho 
hafhu!

Nga murahu, khosi yo ḓivhadza uri nguluvhe 
dzoṱhe dzi tea u dalela vhuongelo. Uri dzi 
hayeliwe u itela u thivhela vhulwadze.

Nguluvhe dza takalesa na u vhofholowa.

Vhulwadze ho mbo ḓi ngalangala shangoni ḽa 
dzinguluvhe.

Vhoṱhe vho vha vha si tshee na maswogisi 
ningoni dzavho. Vhoṱhe vha vhuyelela u 
davhidzana, vha sa tsikeledziwi. Vho dovha 
vha tshila vhoṱhe sa kale!

